
Shri Nandikeshapancharatnamalika Stuti

શ્રીનન્દિકેશપઞ્ચરત્નમાલિકાસ્તુતિઃ

નમજ્જનાખિલાશુભાશુશુક્ષણિં  નગસ્થિતં
નગેન્દ્રજાપતિપ્રિયં નરાશભઙ્ગવિક્રમમ્  ।

નિતાન્તમીશસન્નિધૌ ચ ભક્તવર્ગસન્નુતં
નમામિ નન્દિકેશ્વરં શિલાદજં ગણેશ્વરમ્॥ ૧॥

દિગીશ્વરાર્ચિતાઙ્ઘ્રિ    પઙ્કજાતમદ્ભુતાકૃતિં 
નિતાન્તશમ્ભુનર્તનાત્તમદ્દલં વૃષાનનમ્ ।

દિવાકરક્ષપેશવહ્નિ લોચનત્રયોજ્જ્વલં
નમામિ નન્દિકેશ્વરં શિલાદજં ગણેશ્વરમ્॥ ૨॥

પુરા હિ જાતુ રક્ષસામધીશ્વરં સ્વમાનનં
હસન્તમીક્ષ્ય કોપતઃ શશાપ યો વૃષેશ્વરઃ ।

તથૈવ વિષ્ણુવાહનઃ પ્રશિક્ષિતશ્ચ લીલયા
નમામિ નન્દિકેશ્વરં શિલાદજં ગણેશ્વરમ્॥ ૩॥

મુધા પરો મુકુન્દ  એવ સર્વદેવતાસ્વિતિ
પ્રજલ્પયન્તમગ્રતો મુનિં  પરાશરાત્મજમ્ ।

ક્રુધા સ્વકીયહુઙ્કૃતેરશિક્ષયચ્ચ યોગિરાટ્
નમામિ નન્દિકેશ્વરં શિલાદજં ગણેશ્વરમ્॥ ૪॥

મુહુર્મુહુર્જપન્વરં પરં ચ રૌદ્રમાદરાત્
અવાપ યો મહેશ્વરાશ્ચ નિત્યનિર્વિકલ્પતામ્   ।

સુકેતુતાં પ્રવાહતાં ગણેશતાં ચ સામ્યતાં
નમામિ નન્દિકેશ્વરં શિલાદજં ગણેશ્વરમ્॥ ૫॥

સુપઞ્ચરત્નમાલિકામિમાં પઠન્તિ યે નરાઃ
સુપુત્રમિત્રભૃત્યધાન્ય સત્કલત્રસમ્પદઃ ।

અરોગતાં ચ યોગસિદ્ધિમપ્યહો યદીપ્સિતં
સમૃદ્ધિમપ્યયાચિતં ભજન્તિ વાગ્વિલાસતામ્॥ ૬॥

શ્રીનન્દિકેશપઞ્ચરત્નમાલિકાસ્તુતિઃ

ઇતિ શ્રીશઙ્કરભગવત્પાદવિરચિતા શ્રીનન્દિકેશપઞ્ચરત્નમાલિકાસ્તુતિઃ સમાપ્તા ।

